ERTI-LANAK

BEGONA'KO ANDRA MARI

Andra Maria'ren irudiak asko eta ederFak daukaguz
Bizkaia'n, eta aldi askotakoak be bai, baifia gaurko lan
onetan Begofia'ko Amaren irudia dan lakoak edo antze-
koak gogoratuko doguz.

Bizkaian asko dira antzeko irudiak, amairugarren
gizaldi-ingurukoak. Ona emen irudi onein ezaugarriak:
Andra Maria jesarrita agertzen da, aurrera begira, eta
zarrenak barretxurik be ez daukela. Geroagokoak, oste-
ra, Andra Maria'ren aurpegian barretxua agertzen dabe.
Begofia'koak be ba'dauka barretxu ori eta ortik igarri
geinke ez dala zarrenetarikoa.

Irudiak eskuan lore bat edo frutu bat erakusten dau.
Sarritan ez da jakiten zein frutu edo lore dan. Geroago,
lore edo frutu ori kendu eta eskuan erregin-makilla
edo argizaia ezarri jako eta ori ez da onartzeko gauzea.

Jantzietan ez dau irudiak nasterik izaten, tolestura
zuzenak eta gitxi baifio ez. Toles orreik nastatzea beran-
duagokoa izatearen ezaugarria da. Zutunik ikusten diran
Andra Mariaren antxifiako irudiak be gotiku-tankerakoak

izan daitekez, batez be toles zuzenak eta gitxi nasta-
tuak ba'daukez. Gero barroko-aldian datoz olako nas-
teak, eta ugari.

Jesus umearen irudia, irudirik zarrenetan, barretxu
barik eta aurrera begira agertzen da, amairugarren gizal-
di inguruan, eta geroagoko irudietan Jesus umea Ama-
ren aurpegira begira edo barretxuagaz ikusten dogu,
esaterako Zeanuri'koan Irudi onetan umea liburu bate-
gaz jolasten agiri da, Amari begira. Amalaugarren gizal-
diaren azkenetakoa izan daiteke.

Begofia'’ko Andra Maria'ren irudian, alde batetik onta-
suna agertzen dauan barretxua agiri da, bai amagan eta
bai umeagan, eta eskuan euki bear leuken lore edo
igali orren ordez, erregin-makillea.

Baifia gure aurretikoak, Andra Maria'ri opariak egi-
teagaitik edo, irudia jantzi ederrakaz estaldu eben.
Asldion sarriago agertzen da irudiaren edertasuna albora-
tzen daben jantzi eder orreik kenduta. Eta orrelan irudi
0so0 ederra eta erti-giro onekoa da.

Olan ikusi eben irudi au gure arbasoak antxifiatik.

Olantxe ikusten dogu guk be, noizean bein izan
dituan aldakuntza batzuk gorabera, zurezko koroiaren
ordez zidarrezkoa dauala eta eskoiko eskuan erregin-
makillea ikusten jakola.

~Jainkoaren Ama dogu bera. Gure arbasoak. ez eben
ikusi gura izan zar-itxuran.

Gure bizitzea ulertzen ba-daki ama onek. Bai, erdi-
aroko bizkaitarrik zakarrenak, eurak beti ibilten ziran
alkarren zelatan, anai-artean odola ixurteko prest, eta
ainbeste burrukaz aspertuta, ezpatak odoletan, gorrotoa
eriela, Begofia'ko eleizatxura etorten ziran. Edo barrua

damuz erreta, euren Amaren aurrean belaunikatzen
ziran or Artagan’'ko gaintxuan, eta Erregifiatzat artuta
euken amak euren bizitza gogorraren gaifietik berba
leunak egiten eutsezan, irribarreaz, maitasunaz, bakera-
ko berbak biotzera sartzeko gogoaz.

